
BIZNES TASHKILOTLARINING MOLIYAVIY 
HISOBOTLARI MAQSADI, TARKIBI VA BIZNES 
QARORLARDA QO‘LLANILISHI

Annotatsiya: Ushbu maqolada biznes tashkilotlarining moliyaviy hisobotlari maqsadi, tarkibi va ularning qaror qabul qilish 
jarayonidagi ahamiyati tahlil qilingan. Moliyaviy hisobotlarning aniqligi va to‘liqligi biznes samaradorligini oshirish va 
strategik maqsadlarga erishishda qanday rol o‘ynashi ko‘rsatilgan. Tadqiqotda statistik tahlil va modellashtirish usullari 
qo‘llanilgan.

Kalit soʻzlar: moliyaviy hisobot, biznes tashkilotlar, BHMS, MHXS, xalqaro standart, milliy standartlar.
Abstract: This article analyzes the purpose, structure of financial statements of business organizations, and their 
significance in decision-making processes. It highlights how the accuracy and completeness of financial reports enhance 
business efficiency and aid in achieving strategic goals. Statistical analysis and modeling methods were employed in the 
study.

Key words: financial reporting, business organizations, BHMS, IFRS, international standard, national standards.
Аннотация: В данной статье анализируются цели, структура финансовой отчетности бизнес-организаций и её роль 
в процессе принятия решений. Показано, как точность и полнота отчетности влияет на повышение эффективности 
бизнеса и достижение стратегических целей. В исследовании использованы методы статистического анализа и 
моделирования.

Ключевые слова: финансовая отчетность, коммерческие организации, международный стандарт, национальные 
стандарты.

K I R I S H
Globallashuv jarayonlarining kengayishi jahon mamlakatlari o‘rtasidagi iqtisodiy munosabatlarning yanada 

takomillashuviga olib keladi. Iqtisodiyotni modernizatsiyalash sharoitida xalqaro hisob tizimini taraqqiy ettirishda 
aksiyadorlik jamiyatlari, tijorat banklari, sug‘urta tashkilotlari, davlat ulushiga tegishli xo‘jalik jamiyatlari va 
yirik soliq to‘lovchilarning moliyaviy hisobotlarini moliyaviy hisobotning xalqaro standartlari (MHXS) asosida 
tayyorlashi muhim ahamiyatga ega.

O‘zbekistonning jahon iqtisodiyotiga integratsiyalashuvi hisob siyosatida muhim o‘zgarishlarni amalga 
oshirishni talab etadi. Shu nuqtai nazardan, milliy standartlarning tuzilishini alohida qayd etish zarur. Hozirgi 

kunga qadar buxgalteriya hisobining 20 dan ortiq milliy standartlari qabul qilingan va amalda qo‘llanilmoqda. 
Moliyaviy holat va undagi o‘zgarishlarni baholashda bu standartlar ko‘plab noaniqliklarga javob topish imkonini 
beradi. Jumladan, aktivlar, daromad va xarajatlarni tan olish, mulkni haqiqiy qiymatini aniqlash va odilona 
baholash, aktivlarni likvidlik bo‘yicha tarkiblash va ularni moliyaviy hisobotlarda aks ettirish tartiblari bo‘yicha 
umumiy yondashuvlarni belgilab beradi.

Shu bilan birga, buxgalteriya hisobini yuritish va moliyaviy hisobotlarni tuzishda xorijiy amaliyotda 
qo‘llaniladigan standartlar (MHXS) bilan milliy standartlar o‘rtasida sezilarli farqlar mavjud. Bu farqlar moliyaviy 
holat tahliliga va uning mazmuniga sezilarli ta’sir ko‘rsatadi.

O‘zbekiston Respublikasi Prezidentining 2020-yil 24-fevralda qabul qilingan “Moliyaviy hisobotning 
xalqaro standartlariga o‘tish bo‘yicha qo‘shimcha chora-tadbirlar to‘g‘risida”gi 4611-son1 qarori ushbu sohada 
muhim bosqich bo‘ldi. Qarorning asosiy maqsadi moliyaviy hisobotning xalqaro standartlariga (MHXS) o‘tishni 
jadallashtirish orqali xorijiy investorlarni zarur axborot muhiti bilan ta’minlash, xalqaro moliya bozorlariga kirish 
imkoniyatlarini kengaytirish va hisob hamda audit sohalaridagi mutaxassislarni xalqaro standartlar bo‘yicha 
tayyorlash tizimini takomillashtirishdir.

M A V Z U G A  O I D  A D A B I Y O T L A R  S H A R H I
Biznes tashkilotlarining moliyaviy hisobotlari tashkilotning moliyaviy holatini aks ettiruvchi asosiy hujjatlar 

sifatida iqtisodiy qarorlar qabul qilishda muhim ahamiyatga ega. Moliyaviy hisobotlarning asosiy maqsadi 
tashkilotning moliyaviy ko‘rsatkichlarini taqdim etish orqali menejerlar, investorlar va boshqa manfaatdor 
tomonlarga tashkilotning moliyaviy barqarorligi va unumdorligini tahlil qilish imkoniyatini yaratishdan iboratdir.

R. G. Eccles va N. Nohria moliyaviy hisobotlarning to‘g‘ri tuzilishi tashkilotning strategik qarorlarini samarali 
qabul qilishiga xizmat qilishini ta’kidlaydi. Ularning tadqiqotlariga ko‘ra, hisobotlarda aks ettirilgan ma’lumotlarning 
ishonchliligi va to‘g‘riligi tashkilotning uzoq muddatli barqaror rivojlanishini ta’minlashda muhimdir.

M. Porter va K. Bowman moliyaviy ko‘rsatkichlarning strategik ahamiyatini o‘rganib, hisobotlardagi 
daromad, xarajat va sof foyda kabi ko‘rsatkichlarning raqobatbardoshlikni baholashda qanday rol o‘ynashini 
ko‘rsatib o‘tgan. Ularning tadqiqotlari moliyaviy hisobotlarning strategik rejalashtirish jarayonida ahamiyatli 
bo‘lgan barcha tafsilotlarni o‘z ichiga olishini ta’minlash zarurligini ta’kidlaydi. Shu bilan birga, I. Fisher va J. 
Jordan moliyaviy hisobotlardan investitsiya qarorlarini qabul qilishda foydalanishning uslubiy asoslarini ishlab 
chiqib, moliyaviy tahlil vositalarini amaliy qo‘llash yo‘llarini taklif qilgan.

A. Smith va M. Hossain moliyaviy hisobotlardagi daromad va xarajatlarni batafsil tahlil qilish tashkilot 
samaradorligini oshirishda muhim ahamiyatga ega ekanligini ta’kidlagan. Ularning fikriga ko‘ra, moliyaviy 
hisobotlar nafaqat tashkilotning hozirgi holatini aks ettirishi, balki kelajakdagi moliyaviy holatni prognoz 
qilish uchun ham muhim manba bo‘lib xizmat qiladi. Kaplan va Norton o‘zlarining “Balanslangan kartochka” 
konsepsiyasida moliyaviy hisobotlarning strategik boshqaruv vositasi sifatida ahamiyatini ta’kidlab, hisobotlarni 
tashkilotning umumiy maqsadlari bilan bog‘lash zarurligini ko‘rsatadi.

Shu bilan birga, Horngren, Sundem va Stratton moliyaviy hisobotlarning asosiy tarkibiy qismlarini o‘rganib, 
ularning biznes qarorlarini qabul qilishda qanday ahamiyat kasb etishini ko‘rsatgan. Ular moliyaviy hisobotlarning 
to‘liq va aniq bo‘lishi korxonaning investitsion salohiyatini oshirishda asosiy omil ekanligini ta’kidlagan. Brealey 
va Myers esa moliyaviy hisobotlar yordamida korxonaning moliyaviy sog‘lomligini baholash uchun ishlatiladigan 
asosiy usullarni ishlab chiqqan.

Shu tariqa, moliyaviy hisobotlar tashkilotning moliyaviy faoliyatini aks ettiruvchi va biznes qarorlarini qabul 
qilishda yo‘nalish beruvchi asosiy vosita hisoblanadi. Ular asosida tashkilotning hozirgi moliyaviy holatini tahlil 
qilish, strategik maqsadlarni belgilash va investitsiya qarorlarini qabul qilish imkoniyati yaratiladi.

T A D Q I Q O T  M E T O D O L O G I YA S I
Tadqiqot metodologiyasi sifatida biznes tashkilotlarining moliyaviy hisobotlariga oid ma’lumotlar statistik 

bazalar, kompaniyalar yillik hisobotlari va moliyaviy ko‘rsatkichlar bo‘yicha nashrlardan olindi. Ma’lumotlarni 
tahlil qilishda komparativ tahlil, ko‘rsatkichlarni o‘zaro solishtirish va korrelyatsion tahlil usullari qo‘llanildi. 
Shuningdek, moliyaviy qarorlar qabul qilishga ta’sirini aniqlash uchun iqtisodiy modellashtirish usuli ishlatildi.

T A H L I L  V A  N A T I J A L A R
Moliyaviy hisobot buxgalteriya hisobi subyekti faoliyatining hisobot sanasidagi moliyaviy holati, hisobot 

davridagi moliyaviy natijalari va pul mablag‘larining harakati to‘g‘risidagi tizimlashtirilgan axborotdan 
iboratdir. 1-son Buxgalteriya Hisobi Xalqaro Standarti (BHXS) “Moliyaviy hisobotni taqdim etish”da “umumiy 

1	  https://lex.uz/docs/-4746047

foydalanishdagi moliyaviy hisobot” tushunchasi kiritilgan. Bu tushuncha shunday foydalanuvchilar ehtiyojini 
qondirishga qaratilganki, ular o‘zlarining aniq axborot ehtiyojlariga to‘liq javob beradigan hisobotlarni talab etish 
imkoniyatiga ega emaslar. Bunday moliyaviy hisobotlar yiliga kamida bir marta tayyorlanadi va taqdim qilinadi. 
U keng doiradagi axborot foydalanuvchilarning umumiy ehtiyojlarini qondirishga mo‘ljallangan.2

1-son MHXSga muvofiq, boshqa yalpi daromadlar tarkibiga quyidagilar kiradi3: 
- “Asosiy vositalar” nomli 16-son MHXS va “Nomoddiy aktivlar” nomli 38-son MHXSga muvofiq qayta 

baholash natijalari;
- “Moliyaviy hisobotlarni taqdim qilish” nomli 1-son MHXSga muvofiq pensiya to‘lovlari bo‘yicha aktuar 

foyda va zararlar;
- “Valyuta kursi o‘zgarishlarining ta’siri” nomli 21-son MHXSga muvofiq xorijdagi faoliyat bo‘yicha moliyaviy 

hisobot moddalarini qayta hisoblash natijasida yuzaga kelgan foyda va zararlar;
- “Moliyaviy instrumentlar: tan olish va baholash” nomli 39-son MHXSga muvofiq qayta sotish uchun 

mavjud bo‘lgan moliyaviy aktivlarni qayta baholash natijasida yuzaga kelgan foyda va zararlar;
- Pul oqimlarini xedjirlash natijasida xedjirlash vositasi bo‘yicha foyda va zararlar.
Moliyaviy hisobotlar shunday foydalanuvchilar axborot talablarini qondirishga mo‘ljallanganki, ular 

axborotni maxsus talablariga moslashtirilgan shaklda olish imkoniyatiga ega emaslar. Ushbu ta’rifni qisqacha 
qilib aytganda, moliyaviy hisobot – korxonaning moliyaviy ahvoli to‘g‘risidagi yagona ommaviy axborot manbasi 
hisoblanadi.4 

Boshqa bir adabiyotlarda moliyaviy hisobot korxonaning iqtisodiy-moliyaviy holatini ochib beruvchi hujjat 
sifatida ko‘rsatilgan. Uning asosiy shakllari quyidagilardan iborat:

1. Moliyaviy holat to‘g‘risidagi hisobot;
2. Umumlashtirilgan daromad to‘g‘risidagi hisobot;
3. Pul oqimlari to‘g‘risidagi hisobot;
4. Xususiy kapital harakati to‘g‘risidagi hisobot.
Moliyaviy hisobot umume’tirof etilgan qoidalar asosida tashkilotning moliyaviy holati, moliyaviy-

iqtisodiy faoliyati natijalari hamda pul mablag‘lari harakati to‘g‘risida haqqoniy va sifatli axborotlarni o‘zida 
mujassamlashtirgan tizimni anglatadi. Bu hisobot ichki va tashqi axborot foydalanuvchilarning qarorlar qabul 
qilish va nazorat qilish uchun umumiy axborot ehtiyojlarini ta’minlashga xizmat qiladi.5

Xalqaro moliyaviy hisobot standartlariga (MHXS) muvofiq tuzilgan hisobotlar korxona uchun qarz 
beruvchilar, hozirgi va potensial investorlar, shuningdek boshqa kreditorlar uchun zarur bo‘lgan moliyaviy 
axborotni taqdim etadi. Bu axborot hisobot beruvchi tashkilotga resurslarni taqdim etish to‘g‘risidagi qarorlarni 
qabul qilishda foydali bo‘lishi muhimdir (1-rasm; 1-jadval).

1-rasm. Xalqaro moliyaviy hisobot standartlari dolzarbligi.

2	 S.N. Tashnazarov; Moliyaviy buxgalteriya hisobi 1; darslik 113-bet
3	 Ismanov, I. N., & Axmadaliev, B. (2021). Factors Influencing The Formation Of International Budget Accounting Systems. The Amer-

ican Journal of Management and Economics Innovations, 3(09), 21-30.
4	 www.mf.uz – Moliyaviy hisobotning xalqaro standartlari
5	 S.N. Tashnazarov; Moliyaviy buxgalteriya hisobi 1; darslik 116-bet

1-jadval. Moliyaviy hisobotlarning MHXS va BHMS asosida nomlanishining qiyosiy tahlili6.
MHXS BHMS

Moliyaviy holat to‘g‘risidagi hisobot Buxgalteriya balansi

Foyda yoki zarar va boshqa umumlashgan daromadlar 
to‘g‘risidagi hisobot Moliyaviy natijalar tog‘risidagi hisobot

Kapitaldagi o‘zgarishi to‘g‘risidagi hisobot Xususiy kapital to‘g‘risidagi hisobot

Pul oqimlari to‘g‘risidagi hisobot Pul oqimlari to‘g‘risidagi hisobot

Hisob siyosati va tushuntirishlar Izohlar, hisob-kitoblar va tushuntirishlar

Moliyaviy hisobotlarning kamchiliklari:
- Hisobotlar ko‘pincha turlicha talqin qilinadi, shu sababli investorlar kompaniyaning moliyaviy ko‘rsatkichlari 

bo‘yicha turli xulosalar chiqaradilar. Misol uchun, ba’zi investorlar aksiyalarni qaytarib sotib olishni afzal 
ko‘rsa, boshqalari uzoq muddatli aktivlarga investitsiya qilingan mablag‘larni ko‘rishni ma’qul ko‘rishi mumkin. 
Kompaniyaning qarz darajasi bir investor uchun maqbul bo‘lsa, boshqa investorlar uchun xavotirli bo‘lishi 
mumkin.

- Moliyaviy hisobotlarni tahlil qilishda turli davrlarni solishtirish va ko‘rsatkichlarni aniqlash muhimdir, bu 
kompaniyaning natijalarini raqobatchilari bilan taqqoslash imkonini beradi.

Moliyaviy hisobotlarning afzalliklari:
- Moliyaviy hisobotlar korxonaning qanday ishlashini ko‘rsatadi. U korxona qancha va qanday daromad 

keltirishi, biznes yuritish uchun qancha xarajat ketishi, pul mablag‘larini qanchalik samarali boshqarishi, aktivlari 
va majburiyatlari nimadan iborat ekanligi haqida tushuncha beradi. Moliyaviy hisobotlar kompaniyaning o‘zini 
qanchalik yaxshi yoki yomon boshqarayotganini aniq tasvirlab beradi.

- Hozirgi vaqtda aksiyadorlar va boshqa foydalanuvchilar uchun tayyorlanayotgan moliyaviy hisobotlarda turli 
mamlakatlarda qo‘llaniladigan buxgalterlik prinsiplari va qoidalar ishlatilmoqda. Shuning uchun hisobotlarning 
taqqoslanuvchanligi yetarli darajada emas. Bu holat investitsion tahlilchilar va boshqa foydalanuvchilar uchun 
hisobotni tahlil qilishda qo‘shimcha xarajatlarni keltirib chiqaradi.

- Turli mamlakatlarda tuzilgan moliyaviy hisobotlar turli standartlarga binoan tayyorlanganligi tufayli 
chalkashliklar yuzaga keladi. Bu esa kapitalning jahon bozorida samarali raqobatlashishini pasaytirishi va 
kompaniyalar kapitalni saqlash uchun yuqori xarajatlarni o‘z zimmalariga olishlariga sabab bo‘ladi.

- Eng muhimi, turli mamlakatlarda moliyaviy hisobotlardagi foyda miqdorining farqli ko‘rsatilishi natijasida 
buxgalterlik hisobotlariga bo‘lgan ishonch susayadi.

Moliyaviy holat va undagi o‘zgarishlarni tahlil etishdagi o‘xshashliklar buxgalteriya hisobining muhim 
tamoyillaridan biri bo‘lgan mazmunning shakldan ustunligi tamoyili bilan izohlash mumkin.

X U L O S A  V A  T A K L I F L A R
 Maqolada biznes tashkilotlarida moliyaviy hisobotlarning o‘rni bo‘yicha quyidagi xulosalar keltirildi:
1. Biznes tashkilotlarda moliyaviy hisobotlarning maqsadi va tuzilishi, moliyaviy hisobotlarning biznes 

qarorlar qabul qilishdagi ahamiyati hamda qarorlarni qo‘llab-quvvatlash tamoyili har tomonlama tahlil qilindi. 
Shuningdek, moliyaviy hisobotlarning monitoringi, avtomatlashtirish va xavfsizligini ta’minlash kabi dolzarb 
jabhalari o‘rganildi.

2. “Akparshoh biznes” mas’uliyati cheklangan jamiyatning umumiy tavsifi, jumladan ustavida belgilangan 
ma’lumotlar, tarkibiy tuzilishi va bo‘linmalari yoritib berildi. Shuningdek, jamiyatda moliyaviy hisobotlar tuzish 
tartibi, hisobot tuzishda qo‘llaniladigan asosiy qoidalar, hisobotlarning tasnifi va tavsifi haqida ma’lumot berildi.

Moliyaviy hisobotning xalqaro standartlari (MHXS) va buxgalteriya hisobining milliy standartlariga (BHMS) 
muvofiq tayyorlangan yalpi daromad to‘g‘risidagi hisobot aksiyadorlik jamiyatlari faoliyatining moliyaviy natijalari 
ko‘rsatkichlarini shakllantirishning muhim manbai hisoblanadi. Ushbu hisobot daromadlar manbalariga qarab 
tasniflanadi va daromad hamda xarajatlar guruhlari o‘rtasidagi nisbat prinsiplari asosida tuziladi. Xalqaro 
standartlar asosida ushbu hisobot turini tayyorlash uchun qonunchilikka bir qator o‘zgartirishlar kiritish zarur.

“Akparshoh biznes” MCHJda MHXS va BHMSga yaqinlashish bo‘yicha hisob siyosati bo‘yicha asosiy 
uslubiy tavsiyalar quyidagilarni o‘z ichiga oladi:

BHMS va MHXSda berilgan debitorlik va kreditlar uchun zaxiralarni yaratishning yagona metodologiyasini 
qo‘llash;

6	 Davron Eshmurodovich Norbekov, Nargiza Shavkat qizi Toirova; “Moliyaviy natijalar to‘g‘risidagi hisobot: milliy va xalqaro tajriba” 
maqola

Foyda yoki zarar, hisobot davrining sof foydasi (zarari), yalpi daromadning har bir komponenti va boshqa 
yalpi daromaddagi uyushgan yoki hamkor tashkilotlarning ulushlarini hisoblash;

Nazorat qilinmaydigan ulushli qatnashish va bosh kompaniya ta’sischilariga tegishli foyda yoki zarar va 
jami yalpi daromadni hisoblash;

MHXS tamoyillariga muvofiq BHMSda zaxiralarni yaratish va ularni muntazam inventarizatsiya qilish, 
likvidsiz zaxiralarni hisobdan chiqarish;

Sud jarayonlari uchun zaxira yaratish bo‘yicha MHXSni zaxiralash tamoyillariga rioya qilish;
Foydalanilmagan ta’tillar uchun zaxira yaratish va uni tiklashga yagona metodologiyani joriy etish.

